
एजेंसी। नई दिल्ली

निर्वाचन आयोग ने विशेष गहन 
पुनरीक्षण (SIR) के दौरान मतदाता 
सूचियों में अनियमितताओं की 
पहचान के लिए इस्तेमाल किए गए 
सॉफ्टवेयर का नाम और तकनीकी 
विवरण सार्वजनिक करने से इनकार 
कर दिया है। सूचना का अधिकार 
(आरटीआर) के तहत मांगी गई 
जानकारी के जवाब में आयोग ने 
व्यापारिक गोपनीयता और बौद्धिक 
संपदा अधिकारों का हवाला दिया है।
हिंदुस्तान टाइम्स की रिपोर्ट के 
अनुसार, आयोग ने स्पष्ट किया 
कि संबंधित जानकारी आरटीआई 
अधिनियम की धारा 8(1)(d) 
के तहत सार्वजनिक नहीं की 
जा सकती। हालांकि, आयोग ने 
बताया कि SIR के लिए कोई नया 
सॉफ्टवेयर न तो विकसित किया गया 
और न ही खरीदा गया।
{AI और मशीन लर्निंग के 
इस्तेमाल पर जवाब नहीं
RTI में पूछा गया था कि मतदाता 
सूची में गड़बड़ियों की पहचान के 

लिए आर्टिफिशियल इंटेलिजेंस, 
मशीन लर्निंग या प्रेडिक्टिव 
एनालिटिक्स जैसी तकनीकों का 
इस्तेमाल किया गया था या नहीं।
आयोग ने इस संबंध में कोई स्पष्ट 
जानकारी नहीं दी। सॉफ्टवेयर द्वारा 
स्वतः अनियमितताएं पहचानने के 
सवाल को स्पष्टीकरण मांगने वाला 
प्रश्न बताते हुए RTI अधिनियम की 
धारा 2(f) का उल्लेख किया गया।
{मतदाता सूची में बदलाव का 
अधिकार ईआरओ को
चुनाव आयोग ने बताया कि 
मतदाता सूची में किसी व्यक्ति का 
नाम जोड़ने या हटाने का अंतिम 
निर्णय संबंधित क्षेत्र के निर्वाचक 
रजिस्ट्रीकरण अधिकारी (ईआरओ) 
द्वारा उपलब्ध तथ्यों और रिकॉर्ड के 
आधार पर लिया जाता है।

एसआईआर में इस्तेमाल सॉफ्टवेयर की 
जानकारी देने से चुनाव आयोग का इनकार

शुभम शर्मा | फिल्लौर
समर न्यूज 

पंजाब पुलिस की कम्युनिटी अफेयर्स 
डिवीजन की ओर से राज्य के सरकारी 
स्कूलों में चल रही स्टूडेंट पुलिस 
कैडेट (एसपीसी) योजना के तहत 
महाराजा रणजीत सिंह पंजाब पुलिस 
अकादमी, फिल्लौर में गुरदासपुर 
और पठानकोट जिलों के लगभग 
500 स्टूडेंट पुलिस कैडेट्स के लिए 
शैक्षणिक भ्रमण का आयोजन किया 
गया। इस भ्रमण का मुख्य उद्देश्य 
विद्यार्थियों को पुलिस की कार्यप्रणाली, 
प्रशिक्षण व्यवस्था और समाज में 
पुलिस की भूमिका से परिचित करवाना 
तथा उनमें कानून के प्रति सम्मान, 
अनुशासन और जिम्मेदारी की भावना 
विकसित करना था।
इस अध्ययन यात्रा में संबंधित जिलों 
के नोडल एसपीसी अध्यापकों और 
सांझ अधिकारियों ने विद्यार्थियों के 
साथ भाग लिया। अकादमी पहुंचने 
पर विद्यार्थियों को पुलिस प्रशिक्षण 
से संबंधित विभिन्न गतिविधियों और 

व्यवस्थाओं के बारे में जानकारी दी 
गई। इस दौरान उन्हें बताया गया कि 
पुलिस विभाग में प्रशिक्षण का क्या 
महत्व है और किस प्रकार पुलिस 
अधिकारी तथा कर्मचारी कानून 
व्यवस्था बनाए रखने, नागरिकों की 
सुरक्षा करने और समाज की सेवा 
करने के लिए तैयार किए जाते हैं।
भ्रमण के दौरान विद्यार्थियों के लिए 
अकादमी की आईटी टीम की ओर से 
इंटरनेट और सोशल मीडिया प्लेटफॉर्म 
के सुरक्षित इस्तेमाल पर विशेष 
जागरूकता सत्र आयोजित किया गया। 
इस सत्र में विद्यार्थियों को इंटरनेट 
का जिम्मेदारीपूर्वक उपयोग करने, 
सोशल मीडिया पर सतर्क रहने और 
ऑनलाइन गतिविधियों के दौरान सुरक्षा 
संबंधी सावधानियां बरतने के बारे में 
जानकारी दी गई। 

पंजाब पुलिस अकादमी में स्टूडेंट पुलिस 
कैडेट्स ने किया शैक्षणिक भ्रमण

www.summerexpress.in←← 726 अक्टूबर 2026विविध

मुकुल शर्मा | पंचकूला
समर न्यूज 

हरियाणा के मुख्यमंत्री श्री नायब सिंह 
सैनी ने आज पंचकूला में प्रधानमंत्री 
श्री नरेंद्र मोदी के लोकप्रिय कार्यक्रम 
‘मन की बात’ के 139वें संस्करण 
का ऑनलाइन माध्यम से सीधा 
प्रसारण देखा। इस अवसर पर 
सेक्टर-10 स्थित सामुदायिक केंद्र में 
कार्यक्रम के प्रसारण के लिए विशेष 
व्यवस्था की गई थी। 
मुख्यमंत्री ने यहां उपस्थित 
जनप्रतिनिधियों, पार्टी कार्यकर्ताओं 
और स्थानीय नागरिकों के साथ 
कार्यक्रम को देखा और सुना। 
‘मन की बात’ राष्ट्र निर्माण में 
जनभागीदारी को करता है प्रोत्साहित
प्रधानमंत्री श्री नरेंद्र मोदी ‘मन 

की बात’ कार्यक्रम के माध्यम से 
देशवासियों के साथ संवाद करते 
हैं। इस कार्यक्रम में वे प्रेरणादायक 

कहानियों, नवोन्मेषी विचारों और 
समाज में सकारात्मक बदलाव लाने 
वाली पहलों को साझा करते हैं। 

यह कार्यक्रम देश के विभिन्न क्षेत्रों 
में उत्कृष्ट कार्य कर रहे लोगों और 
संस्थाओं के प्रयासों को जन-जन 
तक पहुंचाने के साथ-साथ नागरिकों 
को राष्ट्र निर्माण में सक्रिय भागीदारी 
के लिए प्रेरित करता है।
{बड़ी संख्या में लोगों ने 
कार्यक्रम में की सहभागिता
‘मन की बात’ कार्यक्रम में उठाए गए 
विषयों और जनहित से जुड़ी पहलों 
के प्रति लोगों का सार्थक जुड़ाव 
बढ़ाने के उद्देश्य से आयोजित 
इस कार्यक्रम में बड़ी संख्या में 
लोगों ने सहभागिता की। उपस्थित 
लोगों ने प्रधानमंत्री के विचारों और 
प्रेरणादायक संदेशों को ध्यानपूर्वक 
सुना। इस अवसर पर मुख्यमंत्री के 
ओएसडी डॉ. राज नेहरू, उपायुक्त 
श्री सतपाल शर्मा, भाजपा जिला 

अध्यक्ष श्री अजय मित्तल, हरियाणा 
विधानसभा के पूर्व अध्यक्ष श्री 
ज्ञानचंद गुप्ता, हरियाणा राज्य 
फार्मेसी काउंसिल के चेयरमैन श्री 
बीबी सिंघल, हरियाणा शिवालिक 
विकास बोर्ड के कार्यकारी उपाध्यक्ष 
श्री ओमप्रकाश देवीनगर, वार्ड 
नंबर-4 के पार्षद श्री भारत हितैषी, 
मंडल अध्यक्ष श्री प्रमोद वत्स, 
मीडिया संपर्क प्रमुख श्री प्रवीण 
अत्रे, मीडिया प्रभारी के चंदन, बूथ 
अध्यक्ष श्याम लाल वर्मा, राजेश 
शर्मा, अति विशिष्ट सेवा मेडल से 
सम्मानित लेफ्टिनेंट जनरल (रि.) 
एस के कौशल, सनातन धर्म मंदिर 
प्रधान के सी जिंदल, मार्केट प्रधान 
अमन गंभीर, कंज्यूमर एसोसिएशन 
प्रधान राकेश कपूर सहित अनेक 
गणमान्य नागरिक उपस्थित रहे।

मुख्यमंत्री सैनी ने पंचकूला में सुना ‘मन की बात’ कार्यक्रम का 139वां संस्करण

{आगामी विस चुनाव में 
जालंधर कैंट की सीट पर जीत 
बनेगी अहम मुद्दा

जगदीश लाल | नवांशहर
समर न्यूज

दोआबा खास करके जालंधर जिला 
कांग्रेस को जिंदा रखने वाला जिला 
जाना जाता है। पंजाब में आंतकवाद 
के दौर के दौरान अमन शांति 
के नाम पर करवाए गए चुनाव में 
दिवंगत कांग्रेस नेता तथा पार्टी प्रधान 
बेअंत सिंह ने जालंधर कैंट की 
विस को अपनी कर्म भूमि बनाया। 
चुनाव 1992 का जीत कर राज्य 
के मुख्यमंत्री बने। 1995 में उनकी 
शहादत होने पर उनके बेटे तेज प्रताप 
तथा बाद उनकी बेटी गुरुईकबाल 
कौर ने विस से जीत दर्ज की। अब 
19 साल बाद भाजपा टिकट पर 
पूर्व केंद्रीय मंत्री रहे रवनीत बिट्टू के 
चुनाव लड़ने के चर्चे है। वैसे तो 
ऊंट किस करवट बैठेगा यह वक्त 
बताएगा। कांग्रेस को जालंधर कैंट में 

घेरने के लिए आप भाजपा की नीति 
पर लोगों की नजर है। आम आदमी 
पार्टी ने दीपक बाली को जालंधर 
कैंट का हलका इंचार्ज बनाकर 
अपनी तैयारियों के संकेत दे दिए हैं। 
राजनीतिक हलकों में उन्हें पार्टी का 
संभावित उम्मीदवार माना जा रहा 
है। आप की रणनीति इस सीट पर 
संगठना और सरकार के कामकाज 
के आधार पर मुकाबले को अपने 
पक्ष में करने की रहेगी।हालांकि 
पद्मश्री पुरस्कार से अलंकृत हाकी 
इंडिया टीम के कप्तान प्रगट सिंह 
ने 15 साल से जालंधर कैंट सीट 
पर अपना वर्चस्प बनाया है।मौजूदा 
समय में वे कांग्रेस के कप्तान भी 
हैं।साथ में जम्मू कश्मीर में धारा 370 

तोड़े जाने के बाद 2019 में नागरिक 
हक्क बहाली न होने पर आईएएस 
पद छोड़ने वाले कन्न गोपी नाथन को 
पंजाब कांग्रेस वार रूम का चेयरमैन 
बनाया गया है ।जो कांग्रेस के वरदान 
है ।पहले जलंधर कैंट सीट पर प्रगट 
सिंह के कांग्रेस प्रधान बनने पर मिली 
मजबूती को देखते आप ने राजविंदर 
कौर थिआडा के स्थान पर वरिष्ठ 
आप नेता दीपक वाली को हलका 
इंचार्ज लगाया ।अब भाजपा की 
तरफ से पूर्व केंद्रीय मंत्री रवनीत 
बिट्टू के चुनाव लड़ने की चर्चा ने 
हलके को पहले से ज्यादा चर्चा में 
खड़ा किया। अब समय बताएगा 
कि जालंधर की राजनीतिक बिसात 
भविष्य में क्या रहेगी।

पूर्व केंद्रीय मंत्री रवनीत सिंह बिट्टू जालंधर कैंट सीट पर 
कांग्रेस प्रधान परगट सिंह को टक्कर देने के मूड में

समर न्यूज | पंचकूला

शहर में सफाई व्यवस्था सुधारने 
और नागरिक सुविधाओं को बेहतर 
बनाने के लिए नगर निगम ने फील्ड 
निरीक्षण तेज करने का फैसला लिया 
है। निगम आयुक्त विनय कुमार के 
निर्देश पर 27 अक्टूबर से 9 दिसंबर 
तक सेक्टरवार निरीक्षण अभियान 
चलाया जाएगा। इस दौरान सफाई 
व्यवस्था, कचरा उठान, सड़कों की 
हालत, ग्रीन बेल्ट और सार्वजनिक 
स्थलों का जायजा लिया जाएगा। 
अधिकारियों और कर्मचारियों की 
ड्यूटी में लापरवाही मिलने पर 
नियमानुसार कार्रवाई की जाएगी।
निरीक्षण कार्यक्रम की शुरुआत 27 

अक्टूबर को 
सेक्टर-28 से 
होगी, जबकि 
9 दिसंबर 
को सेक्टर-
7 में निरीक्षण 
किया जाएगा। 

अभियान के दौरान संबंधित 
इंजीनियरिंग, स्वच्छता और प्रवर्तन 
विभागों के अधिकारियों को मौके पर 
मौजूद रहने के निर्देश दिए गए हैं। 
निगम का उद्देश्य निरीक्षण के दौरान 
सामने आने वाली कमियों को समय 
पर दूर करना और व्यवस्थाओं में 
सुधार सुनिश्चित करना है।
आयुक्त ने अधिकारियों को निर्देश 
दिए हैं कि सड़कों, सड़क किनारों, 

ग्रीन बेल्ट और खाली स्थानों पर 
कचरा, निर्माण सामग्री का मलबा, 
बागवानी अपशिष्ट और गाद जमा 
नहीं होनी चाहिए। इसके लिए 
नियमित सफाई, नालियों की सफाई 
और कचरे का समय पर उठान 
सुनिश्चित करना होगा। कचरा 
फेंकने के संवेदनशील स्थानों की 
पहचान कर वहां विशेष निगरानी 
रखने और अवैध डंपिंग हटाने के 
निर्देश भी दिए गए हैं।
निरीक्षण के दौरान सड़कों की 
स्थिति की भी समीक्षा की जाएगी। 
इंजीनियरिंग विभाग को गड्ढों, 
क्षतिग्रस्त सड़कों और ऊबड़-खाबड़ 
हिस्सों की पहचान कर जल्द मरम्मत 
करने के निर्देश दिए गए हैं। 

पंचकूला में कल से सेक्टरवार सफाई व्यवस्था 
की जांच, लापरवाही पर होगी कार्रवाई

एजेंसी | नई दिल्ली

दिल्ली की मुख्यमंत्री रेखा गुप्ता 
ने राजधानी में विद्यार्थियों के 
लिए सुरक्षित, सुविधाजनक और 
किफायती आवास उपलब्ध करवाने 
की सरकार की प्रतिबद्धता दोहराई है। 
दिल्ली सरकार ने विभिन्न कॉलेजों 
और विश्वविद्यालयों में पढ़ने वाले 
करीब 10 हजार विद्यार्थियों के 
लिए नए हॉस्टल विकसित करने 
की योजना बनाई है। इसका उद्देश्य 
छात्रों को बेहतर रहने की सुविधा 
उपलब्ध करवाने के साथ राजधानी 
के शैक्षणिक बुनियादी ढांचे को 
मजबूत करना है।
मुख्यमंत्री कार्यालय ने रविवार को 
सोशल मीडिया प्लेटफॉर्म एक्स पर 
जानकारी साझा करते हुए बताया कि 
राजधानी में छात्र आवास सुविधाओं 
के विस्तार की दिशा में महत्वपूर्ण 
कदम उठाए जा रहे हैं।
{पीपीपी मॉडल से विकसित 
होंगे नए हॉस्टल
सरकार की योजना के अनुसार, 
छात्रावासों के निर्माण और बेहतर 

प्रबंधन के लिए सार्वजनिक-निजी 
भागीदारी (PPP) मॉडल अपनाया 
जाएगा। इन हॉस्टलों में विद्यार्थियों 
की सुरक्षा, आरामदायक आवास, 
आवश्यक सुविधाओं और बेहतर 
रहने के वातावरण पर विशेष ध्यान 
दिया जाएगा।
मुख्यमंत्री कार्यालय के अनुसार, 
सरकार का उद्देश्य छात्रों को 
गुणवत्तापूर्ण आवास प्रदान करना 
और शिक्षा से जुड़े बुनियादी ढांचे 
को अधिक मजबूत बनाना है।
रविवार को मुख्यमंत्री रेखा गुप्ता ने 
पालम 360 खाप द्वारा आयोजित 
धार्मिक यज्ञ और पगड़ी सम्मान 
समारोह में भी भाग लिया।
उन्होंने कहा कि पालम 360 खाप 
ने कई पीढ़ियों से सामाजिक एकता, 

भाईचारे और सांस्कृतिक परंपराओं 
को संरक्षित रखने में महत्वपूर्ण 
भूमिका निभाई है। मुख्यमंत्री ने 
प्रधानमंत्री नरेंद्र मोदी के ‘विकास 
भी, विरासत भी’ के मंत्र का उल्लेख 
करते हुए कहा कि दिल्ली सरकार 
ग्रामीण क्षेत्रों के सर्वांगीण विकास के 
लिए प्रतिबद्ध है। उन्होंने बताया कि 
हाल ही में दिल्ली के 48 गांवों को 
शहरी दर्जा देने का महत्वपूर्ण निर्णय 
लिया गया है, जिससे इन क्षेत्रों में 
विकास कार्यों को गति मिलने 
की उम्मीद है। इस अवसर पर 
सांसद योगेंद्र चंदोलिया, विधायक 
राजकरण खत्री, पालम 360 खाप 
के अध्यक्ष चौधरी सुरेंद्र सोलंकी, 
दीपक भारद्वाज और दिनेश भारद्वाज 
सहित गणमान्य व्यक्ति मौजूद रहे।

दिल्ली में 10 हजार छात्रों के लिए बनेंगे नए हॉस्टल, 
सीएम ने किफायती आवास देने का दोहराया संकल्प

पंजाब का पहला ब्रांडेड रेजिडेंस 
प्रोजेक्ट होने का दावा, जमीन पर 
खर्च होंगे ₹1,000 करोड़ से ज्यादा; 
तीन साल में ₹5,000 करोड़ निवेश 
की योजना

सागर  पाहवा | मोहाली
समर न्यूज

पंजाब की रियल एस्टेट कंपनी जीबी 
रियलटी ने मोहाली की एयरपोर्ट 
रोड पर लग्जरी आवासीय प्रोजेक्ट 
विकसित करने की घोषणा की है। 
इसके लिए कंपनी ने अंतरराष्ट्रीय 
लग्जरी घड़ी और ज्वेलरी ब्रांड जेकब 
एंड कंपनी के साथ साझेदारी की है। 
कंपनी का दावा है कि यह पंजाब 
का पहला ब्रांडेड रेजिडेंस प्रोजेक्ट 
होगा। इस प्रोजेक्ट पर करीब 2,400 
से 2,500 करोड़ रुपये निवेश किए 
जाएंगे। इसमें 1,000 करोड़ रुपये से 
अधिक जमीन खरीदने पर खर्च होंगे, 
जबकि बाकी राशि निर्माण, विकास 
और अन्य कार्यों पर लगाई जाएगी। 

इस प्रोजेक्ट के जरिए कंपनी चंडीगढ़, 
मोहाली और पंचकूला क्षेत्र में लग्जरी 
घरों की मांग को पूरा करने की तैयारी 
में है।
अंतरराष्ट्रीय ब्रांड के साथ लग्जरी 
आवासीय प्रोजेक्ट
जीबी रियलटी के फाउंडर एवं मैनेजिंग 
डायरेक्टर गुरिंदर भट्टी ने कहा कि 
पंजाब में हमेशा से बड़े स्तर पर 
जीवनशैली अपनाने की परंपरा रही 
है। कंपनी इसी सोच को आधुनिक 
डिजाइन और विशिष्ट पहचान 

वाले आवासीय प्रोजेक्ट के रूप में 
पेश करना चाहती है। जेकब एंड 
कंपनीके साथ साझेदारी से प्रोजेक्ट में 
अंतरराष्ट्रीय डिजाइन की झलक देखने 
को मिलेगी। उन्होंने कहा कि 2,400 
से 2,500 करोड़ रुपये का प्रस्तावित 
निवेश ट्राइसिटी के रियल एस्टेट 
बाजार की संभावनाओं में कंपनी के 
भरोसे को दर्शाता है। कंपनी का लक्ष्य 
उत्तर भारत में लग्जरी आवासीय 
परियोजनाओं के लिए नया मानक 
स्थापित करना है।

पांच साल में 10 हजार करोड़ 
निवेश का लक्ष्य
जीबी रियलटी अगले तीन वर्षों में 
5,000 करोड़ रुपये से अधिक निवेश 
करने की योजना पर काम कर रही है। 
कंपनी लग्जरी आवासीय परियोजनाओं 
के विस्तार के साथ उत्तर भारत के 
नए बाजारों और रियल एस्टेट क्षेत्रों 
में भी प्रवेश करेगी। कंपनी ने अगले 
पांच वर्षों में कुल निवेश को करीब 
10,000 करोड़ रुपये तक पहुंचाने का 
लक्ष्य रखा है। इसमें से लगभग 3,500 
करोड़ रुपये लग्जरी और अल्ट्रा-
लग्जरी आवासीय परियोजनाओं 
पर खर्च करने की योजना है। जीबी 
रियलटी के बारे में कंपनी मोहाली और 
न्यू चंडीगढ़ में लग्जरी रियल एस्टेट 
परियोजनाओं पर केंद्रित है। वहीं, 
जेकब एंड कंपनीअंतरराष्ट्रीय स्तर का 
लग्जरी घड़ी निर्माण और हाई-ज्वेलरी 
ब्रांड है, जो अपने विशिष्ट डिजाइन 
और तकनीकी नवाचार के लिए जाना 
जाता है।

मोहाली में ₹2,500 करोड़ से बनेगा लग्जरी आवासीय प्रोजेक्ट, 
जेकब एंड कंपनी के साथ जीबी रियलटी की साझेदारी

प्राॅपर्टी कार्ड मिलने से अब 
मालिकाना हक का रास्ता होगा 
आसान

सागर पाहवा | मोहाली
समर न्यूज

पंजाब सरकार की ‘मेरा घर मेरे 
नाम’ मुहिम के तहत मोहाली के 
गांव कुरड़ा, ढेलपुर और मौजपुर 
में करीब 560 लाभार्थी परिवारों 
को प्रॉपर्टी कार्ड वितरित किए 
गए। नगर निगम मोहाली के मेयर 
सरबजीत सिंह समाणा ने कहा कि 
इस पहल से लोगों को अपनी संपत्ति 
के मालिकाना हक से जुड़े दस्तावेज 
मिलेंगे। साथ ही, भविष्य में जरूरत 
पड़ने पर कर्ज लेने में भी सुविधा 
मिल सकती है।
मेयर ने कहा कि गांवों में जमीन 
और संपत्ति को लेकर लंबे समय 
से विवाद होते रहे हैं। प्रॉपर्टी कार्ड 
मिलने से लोगों के संपत्ति संबंधी 
अधिकारों को स्पष्ट करने में 

मदद मिलेगी। मुख्यमंत्री भगवंत 
सिंह मान के नेतृत्व में सरकार 
जनकल्याणकारी योजनाओं को 
लागू करने के लिए लगातार काम 
कर रही है।
{सरकार की योजनाओं का 
किया जिक्र - समाणा ने कहा कि 
आम आदमी पार्टी सरकार लोगों 
की भलाई और प्रदेश के सर्वांगीण 
विकास के लिए प्रयास कर रही है। 
उन्होंने सरकार की 10 लाख रुपये 
तक के मुफ्त इलाज की सुविधा का 

भी उल्लेख किया। उनका दावा था 
कि सरकार ने जनता से किए वादों 
को पूरा करने की दिशा में काम किया 
है और लोगों को योजनाओं का 
लाभ मिल रहा है। उन्होंने कहा कि 
मोहाली के विधायक कुलवंत सिंह 
ने आर्थिक रूप से कमजोर मरीजों 
को निजी अस्पतालों में रियायती 
दरों पर इलाज उपलब्ध करवाने का 
मुद्दा विधानसभा में उठाया है। उनके 
अनुसार, इस मामले में कमेटी गठित 
करने की प्रक्रिया चल रही है। उन्होंने 

उम्मीद जताई कि इससे जरूरतमंद 
मरीजों को राहत मिलेगी और निजी 
अस्पतालों के भारी बिलों से जुड़ी 
समस्याओं का समाधान करने में 
मदद मिलेगी।
{4 और 5 नवंबर को होंगे 
अंतरराष्ट्रीय हॉकी मैच
मेयर ने बताया कि 4 और 5 नवंबर 
को मोहाली के हॉकी स्टेडियम में 
अंतरराष्ट्रीय स्तर के मैच आयोजित 
किए जाएंगे। उन्होंने खेल प्रेमियों 
से परिवार सहित मैच देखने की 
अपील की। उन्होंने कहा कि बच्चों 
को खेलों से जोड़ना जरूरी है और 
ऐसे आयोजनों से युवाओं को खेलों 
के प्रति प्रोत्साहन मिलेगा। उनके 
अनुसार, मैचों के लिए दर्शकों को 
मुफ्त पास उपलब्ध करवाए जा रहे 
हैं। इस मौके पर सरपंच मुख्तियार 
सिंह, गुरप्रीत सिंह कुरड़ा और 
नगर निगम मोहाली के डिप्टी मेयर 
हरपाल सिंह चन्ना सहित अन्य लोग  
मौजूद रहे।

तीन गांवों के 560 परिवारों को मिले प्रॉपर्टी कार्ड
‘मेरा घर मेरे नाम’ योजना के तहत कुरड़ा, ढेलपुर और मौजपुर में बांटे कार्ड; मेयर सरबजीत‘मेरा घर मेरे नाम’

हलका नवांशहर पर भी है 
बिट्टू की नजर

दोआबा का दूसरा मजबूत कांग्रेसी 
हलका नवांशहर है। इस हलके 
को दिलबाग सिंह का परिवािरक 
हलका माना जाता है। इस परिवार 
से पांच विधायक बने जिसमें दिलबाग 
सिंह, उनके पुत्र चरणजीत सिंह, पुत्र 
प्रकाश सिंह , पुत्र बधू गुरइक़बाल 
कौर बबली तथा अंगद सिंह। अंगद 
सिंह अपने दादा की विरासत संभाले 
हुए हैं। यहीं लोगो की प्रथम पसंद भी 
है। भाजपा का जनाधार इस हलके 
में ज्यादा मजबूत नहीं। मगर रवनीत 
सिंह बिट्टू पहले लोक सभा हलका 
आनंदपुर साहिब से एम पी रहे है। 
नवांशहर / बंगा से लीड किया है। 
चर्चा है कि वे यहां से भाजपा टिकट 
पर चुनाव लड़ सकते है। उनको 
पुराने कांग्रसी होने का फायदा मिला 
सकता है। बाकी समय बताएगा कि 
नवांशहर का भविष्य क्या होगा। 
फिलहाल अंगद सिंह लोगो का 
भरोसा बना है ।

शगुन कश्यप | चंडीगढ़
समर न्यूज

अखिल भारतीय कांग्रेस कमेटी  की 
प्रभारी रजनी पाटिल ने विशेष गहन 
पुनरीक्षण को लेकर भाजपा और 
भारत निर्वाचन आयोग पर गंभीर 
आरोप लगाए हैं। उन्होंने कहा कि 
मतदाता सूचियों में कथित हेरफेर 
लोकतंत्र और नागरिकों के संवैधानिक 
अधिकारों के लिए बड़ा खतरा है। 
चंडीगढ़ के सेक्टर-35 स्थित कांग्रेस 
भवन में पार्टी के देशव्यापी ‘वोट 
बचाओ, देश बचाओ’ अभियान 
के तहत आयोजित प्रेस कॉन्फ्रेंस 
में रजनी पाटिल ने दावा किया कि 
निर्वाचन आयोग ने 13.39 करोड़ 
मतदाताओं के नाम हटाए हैं, लेकिन 
इस प्रक्रिया में पहचाने गए कथित 
घुसपैठियों के संबंध में विश्वसनीय 
जानकारी नहीं दी गई।

वोट चोरी लोकतंत्र और संविधान पर सीधा हमला’, रजनी 
पाटिल ने भाजपा और चुनाव आयोग पर साधा निशाना

एसआईआर के तहत मतदाता सूचियों में बड़े पैमाने पर नाम काटने का लगाया आरोप
राहुल गांधी लगातार उठा रहे वोट चोरी का मुद्दा

पाटिल ने कहा कि राहुल गांधी पिछले एक वर्ष से कथित चुनावी 
अनियमितताओं के खिलाफ आवाज उठा रहे हैं। उन्होंने कर्नाटक के 
महादेवपुरा विधानसभा क्षेत्र में एक लाख से अधिक वोटों से संबंधित कथित 
गड़बड़ियों और हरियाणा की मतदाता सूचियों में लगभग 25 लाख प्रविष्टियों 
पर उठाए गए सवालों का उल्लेख किया। उन्होंने कहा कि कांग्रेस इस मुद्दे को 
देशभर में जनता के बीच लेकर जाएगी।
संवैधानिक संस्थाओं की निष्पक्षता जरूरी : आरएस बाली
विधायक आरएस बाली ने आरोप लगाया कि भाजपा संवैधानिक संस्थाओं का 
राजनीतिक इस्तेमाल कर रही है। उन्होंने कहा कि मजदूर, किसान, महिला, 
युवा और वरिष्ठ नागरिक सहित प्रत्येक पात्र मतदाता के अधिकार की रक्षा 
होनी चाहिए।

चंडीगढ़ के सभी 35 वार्डों में चलेगा अभियान
चंडीगढ़ कांग्रेस अध्यक्ष एचएस लक्की ने घोषणा की कि ‘वोट बचाओ, देश 
बचाओ’ अभियान शहर के सभी 35 नगर निगम वार्डों तक पहुंचाया जाएगा। 
कार्यकर्ता मतदाताओं को अपनी पंजीकरण स्थिति जांचने और गलतियां सुधारने 
में सहायता करेंगे। प्रेस कॉन्फ्रेंस में एआईसीसी सचिव विदित चौधरी और 
कांग्रेस प्रवक्ता राजीव शर्मा भी मौजूद रहे। कांग्रेस नेताओं ने निष्पक्ष चुनाव और 
मतदाता अधिकारों की सुरक्षा की मांग दोहराई। हालांकि, पार्टी द्वारा लगाए गए 
आरोपों और मतदाताओं के नाम हटाए जाने संबंधी आंकड़ों की स्वतंत्र पुष्टि नहीं 
हुई है।

मतदान का अधिकार छीनना संविधान पर हमला : पाटिल
रजनी पाटिल ने कहा कि मतदाता सूची में दर्ज प्रत्येक नाम एक नागरिक के 
संवैधानिक अधिकार का प्रतिनिधित्व करता है। यदि वास्तविक मतदाताओं 
के नाम बिना उचित प्रक्रिया के हटाए जाते हैं, तो इससे लोकतंत्र की बुनियाद 
कमजोर होती है। उन्होंने मुख्य चुनाव आयुक्त ज्ञानेश कुमार से पारदर्शिता और 
जवाबदेही सुनिश्चित करने की मांग की। साथ ही प्रधानमंत्री नरेंद्र मोदी और गृह 
मंत्री अमित शाह पर राजनीतिक लाभ उठाने के आरोप लगाए।


